
Националната полиција во Либерија го надгледува уништувањето на близу 400 

кг марихуана и други видови дрога конфискувани помеѓу 2011 и 2012 година. 

Преземено од Обединетите Нации (UN Photo/Stanton Winter) 

 

 

Тема во 2016 година – Најнапред слушај 

 

Да ги слушаме децата и младите претставува првиот чекор за да им 
помогнеме да растат здраво и безбедно. 

 

 

 

„Најнапред слушај“ е иницијатива за зголемување на поддршката 
за превенција од користење на дрога која е научно основана и 



затоа претставува ефективно вложување во благосостојбата на 

децата и младите, нивните семејства и нивните заедници.   

 

Со резолуцијата 42/112 од 7 декември 1987 година, Генералното 
собрание реши 26 јуни да го означи за Меѓународен ден против 

злоупотреба и нелегална трговија со дрога како израз на 
одлучноста да се зајакне делувањето и соработката за да се 

постигне целта - ммееѓѓууннааррооддннаа  ззааееддннииццаа  ббеезз  ззллооууппооттррееббаа  ннаа  ддррооггаа. 
Оваа резолуција препорача натамошно делување врз основа на 

извештајот и заклучоците од Меѓународната Конференција за 
злоупотреба и нелегална трговија со дрога во 1987 година. 

 
Генералното собрание на Обединетите Нации одржа специјална 

сесија, UNGASS, во врска со дрогата во април 2016 година. На 
оваа сесија е обележан важен момент во постигнувањето на целите 

поставени во документот од 2009 година - „Политичка Декларација 

и План за делување во Меѓународната соработка кон Интегрирана 
и Балансирана Стратегија за спротивставување на светскиот 

проблем со дрогата“, кој ги утврдува активностите кои треба да 
бидат преземени од Земјите Членки како и целите кои треба да 

бидат постигнати до 2019 година. 
 

Излезниот документ препорачува мерки за намалување на 
побарувачката и понудата и подобрување на  достапноста на 

лекови под контрола во периодот на одвикнување. Препораките, 
исто така, ја покриваат областа на човековите права, на младите, 

на децата, на жените и заедниците; предизвиците кои се јавуваат, 
вклучително новите психоактивни супстанци; јакнење на 

меѓународната соработка; и алтернативен развој. Текстот става 
нов акцент на пропорционалноста на националните казнени 

политики и пракси за прекршоци поврзани со дрогата и истакнува 

силен фокус врз превенцијата и лекувањето.    

